
				এই পাতাটির মুদ্রণ সংশোধন করা প্রয়োজন। 
დტოi დtt{Jiki |] ঐতরেয়া ব্ৰাহ্মণ (k፭S¢
অনন্তর শুনঃশেপ বিশ্বামিত্রের অঙ্কে বসিলেন । তখন সূয়বসের পুত্ৰ অজীগর্ত বলিলেন, আহে ঋষি, তুমি আমার পুত্ৰ ফিরাইয়া দাও । বিশ্বামিত্ৰ বলিলেন, না, দেবগণ ইহাকে আমায় আপণ করিয়াছেন ।
তদবধি শুনঃশেপ বিশ্বামিত্রের পুত্র দেবরাত ( দেবদত্ত ) নামে প্রথিত হইলেন ; কপিলগোত্রে ও বক্রগোত্ৰে উৎপন্ন ব্যক্তিগণ এইরূপে তঁাহার [বন্ধু ] হইলেন।
সূয়বসের পুত্ৰ অজীগৰ্ত্ত শুনঃশেপকে বলিলেন, তুমি [ আমাদের নিকট ] আইস, আমরা উভয়ে ( আমি ও আমার পত্নী) তোমাকে আহ্বান করিতেছি। সুয়বসের পুত্ৰ অজীগৰ্ত্ত আবার বলিলেন, “তুমি জম্মুহেতু আঙ্গিরস অজীগর্তের পুত্র ও কবি ( বিদ্বান)। বলিয়া প্ৰসিদ্ধ ; আহে ঋষি, তুমি পৈতামহ বংশপরম্পরা ত্যাগ করিয়া যাইওনা,-পুনরায় আমার নিকট আইস ।” শুনঃশেপ বলিলেন-“লোকে তোমাকে শাস ( আসি ) হস্তে [ পুত্রবধে উদ্যত ] দেখিয়াছে, শূদ্ৰগণেও এমন কৰ্ম্ম করে না। আহে আঙ্গিরস, তুমি আমার পরিবর্তে তিনশত গাভী চাহিয়া পাইয়ােছ।” সুয়বসের পুত্ৰ অজীগর্ত বলিলেন, “বাবা, আমি যে পাপকৰ্ম্ম করিয়াছি, তাহা আমাকে তাপ দিতেছে ; আমি এখন সেই কৰ্ম্মের পরিহার করিতেছি ; সেই [ তিন ] শত গাভী এখন তুমি গ্ৰহণ কর।” শুনঃশেপ বলিলেন, “যে একবার পাপ করে, সে সেই পাপ আবার করিতে পারে; তুমি যে শূদ্রোচিত কৰ্ম্ম করিয়াছ, তাহা হইতে মুক্ত হইতে পরিবেন ; ঐ কৰ্ম্মের পর आंद्र সন্ধি হইতে পারে না ।”

